
Luca d’Urbano (I.D. AR 7670360)
(‘l-appellat’)

vs.

3DZ Franchising Limited (C 55584)

(‘is-socjeta appellanta’)
II-Qorti,

Preliminari

1. Dan huwa appell maghmul mis-socjeta intimata 3DZ Franchising Limited
(C 55584), [minn issa | quddiem ‘is-socjeta appellanta’], mid-decizjoni
preliminari moghtija mit-Tribunal Industrijali [minn issa ‘'l quddiem ‘it-
Tribunal’], fit-12 ta’ Novembru, 2021, fejn iddecieda li ladarba s-socjeta
intimata ghadha legalment kostitwita f'Malta u ma saritx d-deregistrazzjoni

taghha ghal ragunijiet validi fil-ligi, it-Tribunal Industrijali huwa l-istruttura legali

awtorizzata biex tisma’ u tiddeciedi kazijiet bhal dawn, u ghalhekk iddecieda li
huwa awtorizzat biex jisma’ dawn il-proceduri. L-appellanta spjegat li wara li
nghatat din id-decizjoni, hija talbet lit-Tribunal jaghtiha d-dritt li tressaq appell

guddiem din il-Qorti mill-istess decizjoni preliminari, u dan id-dritt inghata.

Fatti

2. Ir-rikorrent kien istitwixxa proceduri quddiem it-Tribunal fejn spjega li
huwa kien impjegat fug bazi full-time mas-socjeta intimata bhala digital
marketing manager skont kuntratt ta’ impjieg datat il-5 ta’ Novembru, 2018.
Qal li fil-bidu tas-sena 2020 huwa kien gie infurmat li I-kumpannija kienet ser
tghaddi minn xi kambjamenti, li ma gewx spjegati lilu, izda huwa gie mistoqgsi
jekk kienx dispost jahdem fuq bazi ta’ teleworking. Qal ukoll li wara din il-
konverzazzjoni gasira, huwa ma sema’ xejn izjed mis-socjeta intimata sa
Settembru 2020, fejn permezz ta’ online call huwa gie infurmat li I-kumpannija
kienet ser taghlaqg sal-ahhar tas-sena, u l-unika soluzzjoni ghar-rikorrent kienet
li jew jirriloka lejn I-Italja jew inkella jigi mkecci. Qal li minkejja hafna
dikjarazzjonijiet verbali li saru, huwa gatt ma rc¢ieva informazzjoni jew offerta
formali, u ma giex mgharraf bid-drittijiet tieghu bhala impjegat. Qal ukoll li
minhabba |-pandemija tal-Covid-19 huwa kien ilu hafna zmien jahdem bit-
teleworking. Zied jghid li minkejja dan, is-so¢jeta intimata ma tat |-ebda
konferma jew serhan il-mohh li jekk ir-rikorrent jirriloka I-Italja huwa kien ser
jibga’ bl-istess kundizzjonijiet ta’ impjieg u bl-istess kuntratt tax-xoghol li kellu
hawn Malta, jew li kien ser jibga’ impjegat taht il-gurisdizzjoni Maltija. Qal ukoll
li huwa gatt ma nghata l-opportunita li jressaq il-hsibijiet tieghu dwar il-futur

tal-impjieg li kellu. Qal li hu u l-impjegati I-ohra, mhux talli ma thallewx izommu
l-istess kuntratt ta’ impjieg, talli filwaqt li fin-notice letter is-socjeta intimata
spjegat li I-impjegati kellhom opportunita jahdmu mas-socjeta I-gdida fl-Italja,
fid-dokument intitolat ‘Terms of Cross-Border Merger’ gie ddikjarat, ir-rikorrent
jallega b’'mod garrieqi, li “There are no repercussions to employment upon the
cross-border merger taking place, because all employees of the merging
companies will retain their employment with the new company in the respective
jurisdictions where they are currently based.” Ir-rikorrent gal li huwa la thalla
jkompli bil-hidma tieghu minn Malta, u langas ma kien ser jithalla jkompli bil-
hidma tieghu bl-istess kuntratt, u ghalhekk ma nghatax ghazla. Qal li ghalhekk
it-tkeccija tieghu mill-impjieg kienet wahda ingusta u mhux abbazi ta’

redundancy kif titlob il-ligi.

Mertu

3. Permezz tat-talbiet tieghu quddiem it-Tribunal, ir-rikorrent talab li jigi
ddikjarat li t-tkeccija tieghu kienet wahda ingusta, li huwa ghandu jinghata
kumpens xierag mis-soc¢jeta intimata ghal din it-tkeccija ingusta, u f'dan ir-
rigward talab lit-Tribunal jillikwida I-kumpens li ghandu jithallas lilu. Flimkien
mar-rikors tieghu quddiem it-Tribunal, ir-rikorrent ipprezenta kopja tal-kuntratt
ta’ impjieg datat il-5 ta’ Novembru, 2018, kif ukoll kopja tan-notice letter tat-30
ta’ Novembru, 2020. F'din |-ittra tat-30 ta’ Novembru, 2020, ir-rikorrent gie
infurmat li ladarba huwa ma kienx qgieghed jaccetta |-offerta li saritlu mis-

socjeta intimata sabiex jirriloka lejn I-ltalja, |-impjieg tieghu mas-socjeta

intimata kien gieghed jigi tterminat, u dan in vista tal-fatt li I-kumpannija kienet

geghda tittermina l-operat taghha hawn Malta.

4. Fir-risposta taghha s-socjeta intimata wiegbet li hija mhijiex il-legittimu
kontradittur, u dan minhabba l-amalgamazzjoni li saret mal-kumpannija Taljana
3DZ s.p.a. Ziedet tghid li ai termini tal-Legislazzjoni Sussidjarja 452.103
(Regolamenti dwar I-Involviment tal-Impjegati (Mergers Transkonfini ta’
Kumpanniji ta’ Responsabbilita Limitata)), id-drittijiet u I-obbligi rizultanti minn
kuntratt jew relazzjoni ta’ impjieg bejn impjegati ta’ kumpanniji li ged
jinghaqgdu, u I-kumpanniji li ged jinghagdu u li jkunu jezistu fid-data meta jsir il-
merger transkonfini, ghandhom jigu ttrasferiti lill-kumpannija li tirrizulta mill-
merger transkonfini fid-data meta I-merger transkonfini jsehh. Qalet |i huwa
ghalhekk li s-soc¢jeta 3DZ Franchising Limited ghandha tigi liberata mill-
osservanza tal-gudizzju. Ziedet tghid li minghajr pregudizzju ghal dan, I-
allegazzjoni tar-rikorrent li t-terminazzjoni tal-impjieg tieghu hija wahda
ingusta, hija infondata fil-fatt u fid-dritt, u r-raguni ghat-tkeccija tar-rikorrent
hija wahda valida, korretta u skont il-ligi, u ghalhekk timmerita |i tigi
kkonfermata. Qalet ukoll li mhux minnu li r-rikorrent gie mgharraf biss li I-
kumpannija li kien impjegat maghha kienet ser tghaddi minn xi kambjamenti,
minghajr ma gew imfissra dawn il-kambjamenti, u langas m’huwa minnu li r-
rikorrent ma nghatax informazzjoni jew offerta li ma giex mgharraf bid-drittijiet
tieghu bhala impjegat. Is-soc¢jeta intimata ziedet tghid li kuntrarjament ghal dak
allegat mir-rikorrent, |-informazzjoni kollha relattiva ghall-merger dejjem
inghatat, u l-impjegati dejjem inzammu infurmati bl-izviluppi kollha. Is-socjeta

intimata kompliet tghid li r-rikorrent kien gie mgharraf ukoll li minhabba |-

pandemija Covid-19, |-operat taghha f'Malta kien ser jittermina, u r-rikorrent
seta’ jaghzel li jkun impjegat mas-socjeta |-gdida 3DZ S.P.A. fl-Italja taht |-istess
kundizzjonijiet. Is-so¢jeta intimata spjegat li filwagt li kien hemm numru ta’
impjegati li komplew bl-impjieg taghhom mas-socjeta |-gdida fl-Italja, is-socjeta
3DZ Franchising Limited ghenet u offriet sostenn lil dawk I|-impjegati li ma
xtagqux jahdmu fl-Italja sabiex isibu xoghol alternattiv. Qalet li ghalhekk mhux
minnu dak allegat mir-rikorrent, li huwa ma nghatax serhan il-mohh jew ma
nghatax ghazla. L-intimata qalet li kuntrarjament ghal dak allegat mir-rikorrent,
minkejja l-offerti ta’ ghajnuna li saru da parti taghha, huwa naqgas milli jaghti
risposta jew il-pozizzjoni tieghu lis-soc¢jeta intimata, sakemm finalment huwa
gie mgharraf |i |-impjieg tieghu kien qieghed jigi tterminat abbazi ta’
redundancy. Qalet |li hija min-naha taghha ma kienx fadlilha xoghol ghall-
impjegati taghha minn hawn Malta, u waqt li r-rikorrent kien ghadu impjegat u
jir¢ievi paga minghandha, dan kien gieghed jahdem bir-rizorsi taghha ghall-
interess tieghu personali. Finalment is-socjeta intimata eccepiet li lI-artikolu 5
tal-Ligi Sussidjarja 452.103 ma jipprovdix li b’rizultat tal-merger, |-impjieg tar-

rikorrent kellu jinzamm taht il-gurisdizzjoni Maltija.

5. Dr Edward Dalmas, avukat, fix-xhieda tieghu spjega li f'dan il-kaz kienet
saret cross-border merger u kien hemm madwar hames kumpanniji involuti,
fejn il-kumpannija Maltija nghagdet ma’ hames kumpanniji Taljani, sabiex
b’hekk giet iffurmata kumpannija wahda. Qal ukoll li s-soc¢jeta intimata
ghalhekk kienet telget minn Malta. Ix-xhud spjega li I-kumpannija gdida li giet
iffurmata hija megjusa bhala kumpannija Taljana, u hija regolata mil-Ligi

Taljana. Ix-xhud spjega li I-kumpannija giet kostitwita permezz ta’ att notarili, u

giet irregistrata fil-Camera di Commercio ta’ Treviso-Belluno fl-Italja. Ix-xhud
spjega li ghalhekk il-kumpannija Maltija m’ghadhiex tezisti ghaliex giet assorbita

mill-kumpannija Taljana li giet iffurmata.

6. Xehed ukoll Joseph Farrugia, Registratur u CEO tal-Malta Business
Registry, li qal li I-kumpannija 3DZ Franchising Limited geghda fil-process li tigi
amalgamata u ghalhekk qeghda fil-process li tingata’ mir-Registru. Ix-xhud gal
li |-cross-border merger gie pprezentat f'Lulju tal-2020 u rregistrat fil-5
t’Awwissu, 2020, u meta I-MBR irceviet ir-rizoluzzjoni u l-istrument tal-cross-
border merger, gie ippubblikat avviz f’gurnal lokali u fuq il-website tal-MBR. Qal
li I-partijiet interessati kelhom zmien tliet xhur biex joggezzjonaw ghal dan il-
merger, u ghalhekk dan kellu jsir effettiv mill-25 ta’ Dicembru, 2020. Qal li I-pre-
merger certificate hareg fit-28 ta’ Dicembru, 2020 u I-MBR talab lis-socjeta
intimata tipprovdilu certifikat li jghid li hija tista’ tingata’ minn fuq ir-Registru
sabiex tohrog barra minn Malta. Qal li sadanittant, I-MBR irceviet ghadd ta’
oggezzjonijiet ghal dan il-merger, u ghalhekk il-procedura biex il-kumpannija
tingata’” minn fuq ir-Registru giet sospiza. Ix-xhud temm jghid li s-socjeta
intimata ghadha tidher fuq ir-Registru Malti. Ghad-domandi li sarulu in kontro-
ezami, ix-xhud spjega li |-pre-merger certificate hareg sabiex il-kumpannija |-
gdida setghet tigi rregistrata, filwaqgt li I-kumpannija li ser tigi akkwistata tkun
tista’ tingata’ minn fuq ir-Registru. Ix-xhud spjega li I-impjegati jinghataw hafna
importanza fi cross-border mergers u f'dan il-kaz huwa kien iddetermina li s-
socjeta intimata naqgset milli tosserva I-jeddijiet tal-impjegati taghha, u in vista
ta’ dan huwa kien waqqaf il-process tat-thassir tal-kumpannija minn fuq ir-

Registru.

Is-Sentenza Appellata

7. Permezz tad-decizjoni preliminari moghtija fit-12 ta’ Novembru, 2021, it-
Tribunal iddecieda li huwa ghandu I-kompetenza li jkompli jisma’ I-ilment tar-

rikorrenti, u dan wara li ghamel is-segwenti konsiderazzjonijiet:

£

‘Introduzzjoni

Fis-seduta tat-Tribunal Industrijali tal-15 ta’ Ottubru, 2021 il-partijiet kienu
f'divergenza dwar il-kompetenza ta’ dan it-Tribunal biex jisma’ u jiddeciedi dawn iz-

7

zewg kazijiet identici minhabba c¢-cirkostanzi partikolari ta’ “merger” li allegatament
sehh bejn kumpannija registrata f'Malta, 3DZ Franchising Limited, ma’ kumpanniji
Taljani registrati fl-Italja, liema “merger” hu allegat li sar fl-Italja biex tigi ffurmata

kumpannija gdida bl-isem ta’ 3DZ S.P.A. f'Castelfranco, il-Veneto, I-Italja.
It-Tribunal;

e Ra d-dokument “Deed of Merger” Italian Republic Volume nr 22174 file nr
15015 datat 15 ta’ Jannar, 2021 li kien maqlub ghal-lingwa Ingliza mis-socjeta
konvenuta 3DZ Franchising Limited (C 55584),

e Ral-ligi sussidjarja nr 415 “Cross Border Merger of Limited Liability Companies
regulations” 2007,

e Ra I-ligi sussidjarja nr 452.103 “Employee Involvement (Cross-Border Mergers
of Limited Liability Companies) Regulations”,

e Sema’ u kkonsidra x-xhieda tar-Registratur u CEO tal-Malta Business Registry,
is-Sur Joseph Farrugia,

e Jinnota li prima facie l-entita kummercjali I-gdida tidher registrata I-Italja
imma mhix de-registrata jew imhassra mir-Registru tal-Kumpanniji ta’ Malta,

e Jinnota li din id-de-registrazzjoni kienet sospiza ghaliex |-MBR irceviet
oggezzjoni ghall-“merger” minghand ir-rikorrenti Daniele Ramella Pollone u
Luca d’Urbano,

e Jinnota li din [|-istess oggezzjoni tittratta direttament id-drittijiet taghhom
bhala impjegati ta’ 3DZ Franchising Limited u fl-istess hin ukoll I-obbligi
kontrattwali ta’ impjieg li s-soéjeta konvenuta ghandha ma’ dawn iz-zewg
impjegati,

e Jinnota b’mod partikolari x-xhieda tar-Regitratur u CEO tal-MBR meta stqarr
li “... because up to now it is suspended, so it is still on our register, it is not

yet struck off.” So, once it is completely struck off all the assets will pass to
the new company” — pg 14 tas-seduta 15 ta’ Ottubru, 2021,

e Jinnota li kien hemm konferma ohra mis-Sur Farrugia ghall-mistogsija tat-
Tribunal dwar jekk il-kumpannija 3DZ Franchising Limited ghadhiex legalment
kostitwita f'Malta. Ir-risposta kienet “Yes, because it is being in the process
and it is still on our register and we are awaiting for the conclusion of the
outcome of ...” — pg 13 tas-seduta 15 ta’ Ottubru, 2021,

e Jinnota I-emfasi li s-Sur Farrugia ghamel dwar I-implikazzjonijiet legali ta’” min
jahdem u ta’ min ihaddem meta n-natura tal-mudell tan-negozju jinbidel jew
ikun se jinbidel,

e Jinnota I-letteratura legali marbuta mas-suggett fejn b’mod konsistenti
jinkiteb li “employees’ interest are central to the operation of the EU
regulations and therefore relevant at every stage of the merger process”,

e Jirrimarka |i dawn id-drittijiet u obbligi marbuta mal-impjieg huma
ampjament koperti mil-ligi 452 u I-ligijiet sussidjarji li johorgu minnha,

e [fakkar li dawn il-ligijiet li huma intenzjonati li jharsu r-relazzjoni bejn I-

impjegati u min ihaddem, anki jekk il-mudell tan-negozju jibdel jew ikun se

jinbidel,

Ifakkar li dan it-Tribunal ghandu l-obbligu u I-awtorita li jisma’ u jiddeciedi

kazijiet dwar problemi marbuta ma’ relazzjoni bhal din.

Decizjoni

Wara li t-Tribunal ezamina u evalwa d-dikjarazzjoni tal-kaz, testimonjanzi,
dokumenti u transcripts u wara konsiderazzjoni ta’ dawn, it-Tribunal, wara li hares
lejn I-elementi tal-kaz fit-totalita u I-komplessita taghhom, jiddeciedi li ladarba |-
kumpannija 3DZ Franchising Limited ghadha legalment kostitwita f’'Malta u li de-
registrazzjoni taghha ma sarx ghal ragunijiet validi fil-ligi 452, allura t-Tribunal
huwa Il-istruttura legali awtorizzata biex tisma’ u tiddeciedi kazijiet bhal dawn u
ghaldagstant tiddeciedi u taqta’ li t-Tribunal huwa kompetenti biex ikompli jisma’
7-zewgq kazijiet 3964 u 3965. Ghalhekk il-proceduri jkomplu.”

L-Appell
8. Is-soc¢jeta intimata appellat mid-decizjoni tat-Tribunal permezz ta’ rikors

tal-appell ipprezentat fit-23 ta’ Novembru, 2021, fejn elenkat tliet aggraviji

ewlenin.

9. Fl-ewwel lok, is-soc¢jeta appellanta qalet li hija hasset ruhha aggravata
ghaliex l-ewwel eccezzjoni taghha hija wahda purament legali u teknika, i
tikkoncerna interpretazzjoni ta’ fatti u ta’ ligi dwar cross-border mergers, fejn
ged jinghad li ladarba sehhet din il-cross-border merger bejn kumpanniji Taljani
u kumpannija Maltija, kull relazzjoni industrijali li kienet tezisti fid-data meta
sehh il-merger transkonfini, giet trasferita lill-kumpannija |-gdida li rrizultat
minn dan il-merger. Qalet li ghalhekk it-Tribunal kellu jidhol fi kwistjonijiet li
jittrattaw punti legali specjalizzati, bhal per ezempju, jekk sehhx il-merger
transkonfini jew le, u jekk ir-Registratur tal-Kumpanniji kienx korrett meta
waqgaf il-process ta’ deregistrazzjoni tas-socjeta appellanta. L-appellanta galet
li din hija kwistjoni prettament legali, dwar jekk kienx hemm cross-border
merger jew le, u jekk gewx osservati r-regolamenti tal-Unjoni Ewropea relattivi,
u ghalhekk il-kwistjoni mhijiex wahda ta’ fatt jew ta’ ligi dwar impjieg jew
relazzjoni industrijali, izda hija kwistjoni |i taf tezorbita |-kompetenza tat-
Tribunal kif kompost. Is-socjeta appellanta galet li anki r-rikorrent qabel ma’
dan, u fil-fatt gie verbalizzat li sta ghal min qieghed jippresjedi dan it-Tribunal
biex jideciedi dwar il-kompetenza tieghu. L-appellanta qalet li ghalhekk id-
decizjoni dwar dan il-punt thalliet f'idejn it-Tribunal, li huwa presedut minn
Chairman li mhux necessarjament ghandu background legali. Is-socjeta
appellanta qalet li t-Tribunal ma dahalx fil-kwistjoni tal-kompetenza o meno
tieghu fir-rigward ta’ kif inhu kompost, izda dahal direttament fil-mertu tal-
eccezzjoni u ta l-interpretazzjoni tieghu fir-rigward tal-cross border merger li
wasslet ghal decizjoni li fil-fehma tal-appellanta hija wahda legalment zbaljata.
Is-so¢jeta appellanta qgalet li l-ewwel aggravju taghha ghalhekk jiccentra

madwar il-fatt li d-decizjoni |li nghatat ma tikkoncernax il-kompetenza tat-

Tribunal kif kompost, izda nghatat decizjoni dwar kwistjoni li t-Tribunal ma kienx
mitlub jiddeciedi dwarha f'dan I|-istadju. Qalet li I-ewwel u qgabel kollox, it-
Tribunal kellu jiddeciedi dwar jekk huwiex kompetenti, kif kompost, sabiex
jehaddi biex jevalwa u jiddeciedi |-ewwel eccezzjoni dwar |-effetti tal-cross-
border merger, u jekk is-soc¢jeta appellanta hijiex il-legittimu kontradittur. Qalet
li t-Tribunal ma setax jghaddi biex jiddeciedi dwar I-istess eccezzjoni jekk fl-
ewwel lok kellha tigi stabbilita I-kompetenza tal-istess Tribunal, partikolarment
meta |-partijiet langas biss ressqu s-sottomissjonijiet taghhom dwar din I-
eccezzjoni. L-appellanta sostniet li t-Tribunal f'dan il-kaz kellu jiddeciedi dwar
jekk huwiex kompetenti biex jddeciedi I-e¢¢ezzjoni in kwistjoni, tant hu hekk li
[-partijiet ma ressqux sottomissjonijiet dwar I-istess eccezzjoni, izda
sussegwentement dawn gew sorprizi bid-decizjoni li nghatat, li tittratta proprju

[-mertu tal-eccezzjoni.

10. Minghajr pregudizzju ghall-ewwel aggravju, is-socjeta appellanta
permezz tat-tieni aggravju taghha tghid li t-Tribunal kif kompost mhux
kompetenti biex jisma’ u jiddeciedi I-ewwel eccezzjoni mressga mis-socjeta
appellanta. Is-socjeta appellanta spjegat li ¢-Chairman li gieghed jippresjedi t-
Tribunal m’ghandux background legali, imma minkejja dan, iddecieda dwar
kwistjoni legali kumplessa u specjalizzata |i lanqgas tikkoncerna materja ta’
natura industrijali. Is-so¢jeta appellanta tikkontendi li dan wassal biex inghatat
decizjoni erronja, fl-ewwel lok in kwantu din ma tittrattax dak li t-Tribunal kellu
jiddeciedi dwaru, u fit-tieni lok id-decizjoni moghtija hija wahda zbaljata ghaliex

hija bbazata fuq konsiderazzjonijiet legali skorretti.

Qrati tal-Gustizzja
Pagna 10 minn 23



Appell Inferjuri Numru 143/2021 LM

11. Fit-tielet aggravju taghha, is-socjeta appellanta tghid |i d-decizjoni
appellata mhijiex legalment korretta, u t-Tribunal applika I-ligijiet relattivi ghall-
fatti b’mod skorrett. Is-so¢jeta appellanta elenkat il-fatti b’mod kronologiku u
spjegat li l-process ta’ cross border merger jinvolvi ghadd ta’ formalitajiet sabiex
jigi kompletat, fosthom li r-Registratur tal-Kumpanniji ta’ Malta kien hareg avviz
fil-gazzetta Times of Malta fil-25 ta’ Settembru, 2020.! Ziedet tghid li permezz
ta’ ittra tat-30 ta’ Novembru, 2020, jigifieri entro t-terminu ta’ tliet xhur sabiex
jitressqu |-oggezzjonijiet ghal dan il-merger, is-soc¢jeta appellanta infurmat lir-
rikorrent |i I-impjieg tieghu kien qieghed jigi tterminat b’effett mit-28 ta’
Dicembru, 2020. Kompliet tghid li minkejja din I-ittra ta’ terminazzjoni, ma kien
hemm l-ebda oggezzjoni permezz ta’ rikors guramentat ghall-cross-border
merger in kwistjoni fit-terminu indikat, u ghalhekk ir-Registratur ipproceda biex
hareg il-Pre-Merger Certificate fit-28 ta’ Dicembru, 2020. Qalet ukoll li wara li
hareg dawn il-Pre-Merger Certificate, sar att pubbliku notarili fl-Italja fl-atti tan-
Nutar Giuseppe Sicari fil-15 ta’ Jannar, 2021, li permezz tieghu sitt kumpanniji,
hamsa fl-Italja u dik intimata, gew amalgamati f’kumpannija wahda gdida fl-
Italja bl-isem 3DZ S.P.A. Is-socjeta appellanta kompliet tghid li I-kumpannija |-
gdida giet registrata fit-22 ta’ Jannar, 2021 kif jirrizulta mic-certifikat ta’ good
standing mahrug mill-Camera di Commercio ta’ Treviso-Belluno fl-Italja, u
spjegat li hemm konsegwenzi ai termini tar-Regolament 18(2) tal-Legislazzjoni
Sussidjarja 386.12 intitolata Cross-Border Mergers of Limited Liability

Companies Regulations. L-appellanta spjegat li I-hames socjetajiet Taljani li

1 Testwalment dan I-awviz kien jagra hekk “Any party interested in the abovementioned Maltese merging company or
companies is advised that unless objection is lodged, by sworn application in terms of Regulation 13 of the Regulations, upon
the lapse of three months from the notice referred to in Regulation 12(2) of the Regulations, the Registrar shall, in accordance
with Regulation 14 of the Regulations, issue a Cross-Border Pre-Merger Certificate conclusively attesting to the proper
completion of the pre-merger acts and formalities.”

flimkien maghha gew amalgamati f’socjeta gdida, gew ikkancellati mir-Registru
Taljan fit-22 ta’ Jannar, 2021, jigifieri fl-istess gurnata li fiha giet irregistrata I-
kumpannija |-gdida 3DZ s.p.a. L-appellanta ¢&citat ir-Regolament 18(4) tal-
Legislazzjoni Sussidjarja 386.12 dwar id-drittijiet u l-obbligi tal-merging
companies, u ziedet tghid li oltre ghar-Regolament iccitat, hemm ukoll I-artikolu
5 tal-Legislazzjoni Sussidjarja 452.103. Is-soc¢jeta appellanta ziedet tghid li fis-26
ta’ Jannar, 2021, ir-Registratur tal-Kumpanniji ta’ Malta gie infurmat b’dan kollu
u ghamlet riferiment ghar-Regolament 17(6) tal-istess Legislazzjoni Sussidjarja
386.12.2 Is-soc¢jeta appellanta ssostni li dan ir-Regolament juri b’mod ¢ar i s-
socjeta appellanta m’ghadhiex tezisti b’effett dirett u immedjat tal-cross-border
merger u mhux b’effett tal-istriking off ta’ isem il-kumpannija minn fuq ir-
Registru. Is-soc¢jeta appellanta qalet li I-istriking off ta’ isimha ghadu ma sehhx
ghaliex fil-25 ta’ Marzu, 2021, jigifieri ferm wara t-tliet xhur sabiex jitressqu |-
oggezzjonijiet ghall-merger in kwistjoni, u anki wara |i giet iffurmata I-
kumpannija |-gdida fl-Italja, intbaghatet email lir-Registratur tal-Kumpanniji
mir-rikorrent li permezz taghha talab lir-Registratur jissospendi |-process tal-
cross-border merger sabiex tkun tista’ titressag din it-tilwima quddiem it-
Tribunal Industrijali. Intqal ukoll li wara li r-rikorrent zamm lir-Registratur
responsabbli f'kaz li |-process tal-cross-border merger ma jigix sospiz, ir-
Registratur iddecieda li kien ser jissospendi I|-process u jistenna li jircievi

informazzjoni minghand ir-rikorrent “that the claim has been settled.”

2 Dan ir-Regolament jipprovdi li, “When a Maltese merging company ceases to exist as a result of the cross-border merger,
and the Registrar is notified by the registry of the Member State to whose jurisdiction the company resulting from the merger
is subject, of the effective date of the cross-border merger, the Registrar shall cause without delay a notice to be published in
the Gazette or on a website maintained by him, indicating that the cross-border merger has been completed and he shall strike
the name of the Maltese merging company off the register and the provisions of article 401(1)(e) of the Act shall apply.”

12. Is-socjeta appellanta qalet li minn dawn il-fatti u Regolamenti kollha ma
gie meqjus prattikament xejn, u t-Tribunal ibbaza I-konkluzjonijiet tieghu fuq
opinjoni, zbaljata skont is-socjeta appellanta, tar-Registratur, li s-socjeta
appellanta ghadha legalment kostitwita f'Malta, u kif ukoll fug id-decizjoni, li
skont is-soc¢jeta appellanta hija wkoll zbaljata, tar-Registratur li ddecieda li ma
jipprocedix bl-istriking off ta’ isem is-soc¢jeta appellanta minn fuq ir-Registru tal-
kumpanniji, wara li rcieva talba minghand ir-rikorrent appellat. Is-socjeta
appellanta galet li din it-talba waslet ferm wara t-terminu ta’ tliet xhur moghti
fil-ligi, ma kinitx fil-forma rikjesta mil-ligi, jigifieri mhux b’rikors guramentat, u
waslet wara li kien diga sehh il-cross-border merger, u ghalhekk wara li s-socjeta
appellanta ma kinitx baqgghet tezisti. L-appellanta qalet li kien ir-Registratur
stess li fix-xhieda tieghu kkonferma li t-talba jew oggezzjoni tar-rikorrent ma
saritx fit-terminu moghti mir-Regolamenti. Is-socjeta appellanta qgalet li r-
Registratur min-naha tieghu gabel u kkonferma wkoll li s-soc¢jeta I-gdida 3DZ
s.p.a. giet iffurmata u registrata fl-lItalja u b’konsegwenza ta’ dan, id-drittijiet u
l-obbligi tas-socjetajiet precedenti, gew trasferiti lis-so¢jeta I-gdida li rrizultat
minn dan il-merger. Is-socjeta appellanta sostniet li ai termini tar-Regolamenti
ccitati minnha, ladarba r-Registratur ikkonferma |i s-socjeta |-gdida giet
iffurmata rizultat ta’ cross-border merger, dak li kellu jaghmel ir-Registratur
minghajr dewmien kien li jipprocedi bil-qtugh tas-socjeta appellanta minn fuq
ir-Registru. Ziedet tghid |li minkejja dan, l-istriking off baga’ ma sehhx, u dan
mhux ghaliex kien hemm xi talba jew oggezzjoni da parti tar-rikorrent, ghaliex
din it-talba jew oggezzjoni saret fil-25 ta’ Marzu, 2021. Is-soc¢jeta appellanta
galet li r-Registratur donnu holog sitwazzjoni fejn huwa ma pprocediex bl-

istriking off ghaliex ried jistenna l|-ezitu tal-proceduri li r-rikorrent qal li ried

jiftah quddiem it-Tribunal. Minkejja dan, l|-obbligu tar-Registratur kien i

jipprocedi bl-istriking off minghajr dewmien, sahqet is-socjeta appellanta.

13. Is-socjeta appellanta qalet li r-Registratur langas ghandu I-poter jew il-
kompetenza li jidhol fi kwistjoni ta’ natura industrijali u jwagqgaf dan il-process
tal-istriking off. Fil-mument li s-soc¢jeta 3DZ s.p.a. giet iffurmata u registrata fl-
Italja, is-socjeta appellanta waqfet tezisti, u l-istriking off taghha minn fuq ir-
Registru hija formalita li kellha sehh wara li I-kumpannija ma bagghetx tezisti.
Is-socjeta appellanta qalet li ghalhekk it-Tribunal ibbaza d-decizjoni tieghu fuq
fatturi li ma jirrizultawx mir-Regolamenti u langas m’huma fondati fil-fatt, bhal
per ezempju |I-konkluzjoni tat-Tribunal li prima facie jidher li l-entita |-gdida giet
irregistrata I-Italja izda mhux de-registrata jew imhassra mir-Registru ta’ Malta.
Is-socjeta appellanta galet li bhala fatt ghandu jirrizulta li I-entita I-gdida fil-fatt
giet registrata, u dan ma jirrizultax biss prima facie. Qalet ukoll li mhuwiex
korrett li jinghad li s-socjeta I-gdida trid tigi de-registrata jew imhassra mir-
Registru tal-Kumpanniji ta’ Malta, u esprimiet dubji dwar kemm it-Tribunal
fehem it-tifsira ta’ cross-border merger in kwantu l-entita |-gdida ma tigix
imhassra jew de-registrata mir-Registru tal-Kumpanniji ta’ Malta, izda hija entita
gdida registrata fl-Italja. Is-socjeta appellanta galet li t-Tribunal kien zbaljat ukoll
meta kkonkluda li |-oggezzjoni tar-rikorrent tittratta d-drittijiet tieghu bhala
impjegat taghha, kif ukoll I-obbligi kuntrattwali tal-kumpannija, u ziedet tghid li
huwa irrilevanti I-oggezzjoni mressqa dwar xhiex inhi, ghaliex ir-Regolamenti ma
jipprovdux ghas-sospensjoni tal-istriking off in vista tan-natura tal-oggezzjoni
partikolari. Is-socjeta appellanta qalet li dak li kellu jikkonsidra t-Tribunal kien
jekk l-oggezzjoni taghmilx stat fir-rigward tal-process tal-istriking off in kwantu

ma saritx entro t-terminu ta’ tliet xhur, u ma saritx b’rikors guramentat, kif ukoll

jekk l-oggezzjoni saritx fi stadju fejn is-socjeta I-gdida kienet diga giet iffurmata
u registrata fl-Italja bil-konsegwenza li s-socjeta appellanta ma kinitx ghadha
tezisti. Is-so¢jeta appellanta galet li t-Tribunal kellu jikkonsidra wkoll jekk il-
process tal-istriking off kellux jigi sospiz fi stadju meta I-merger kien diga
komplut bir-registrazzjoni tas-soc¢jeta I-gdida fl-Italja, u jekk huwiex legalment
korrett li l-assi tas-socjeta appellanta jghaddu lill-kumpannija |-gdida meta s-
socjeta appellanta tigi struck off. Is-socjeta appellanta ghamlet riferiment ghar-
Regolament 18 (2) tal-Legislazzjoni Sussidjarja 386.12, u galet li |-assi, flimkien
mad-drittijiet u l-obbligi kollha tas-soc¢jeta appellanta, ghaddew lis-soc¢jeta I-

gdida 3DZ s.p.a. fid-data li fiha sehh il-merger, jigifieri fit-22 ta’ Jannar, 2021.

14. Finalment is-socjeta appellanta ghamlet riferiment ghall-konsiderazzjoni
tat-Tribunal |i r-Registratur tal-Kumpanniji ghamel emfasi dwar |-
implikazzjonijiet legali ta’ min jahdem u ta’ min ihaddem, meta n-natura tal-
mudell tan-negozju jinbidel jew ikun ser jinbidel. Qalet li I-emfasi tar-Registratur
tal-Kumpanniji f'dan ir-rigward hija ghal kollox irrilevanti, partikolarment meta
dan ammetta fix-xhieda tieghu |i kwistjonijiet industrijali ma jaqghux fil-
kompetenza tieghu. Is-so¢jeta appellanta temmet tghid li |-kompitu tar-
Registratur kien li jhassar isem is-socjeta appellanta minn fuq ir-Registru tal-
Kumpanniji, liema obbligu fil-fatt skatta ferm gabel dahlet l-oggezzjoni tar-

rikorrent.

Ir-Risposta tal-Appell

15. L-appellat, fir-risposta tieghu qal li jekk wiehed ihares lejn id-decizjoni li

nghatat, jikkonferma li din tikkoncerna |-kompetenza tat-Tribunal sabiex jisma’

[-eccezzjoni preliminari sollevata mis-so¢jeta appellanta, u ma tikkoncerna |-
ebda kwistjoni ohra. Qal li |-parametri ta’ dan l-appell huma definiti mill-
kwistjoni sollevata mis-soc¢jeta appellanta stess, jigifieri dik dwar il-kompetenza
tat-Tribunal kif presedut, u d-decizjoni tat-Tribunal tat-12 ta’ Novembru, 2021,

fejn iddikjara ruhhu kompetenti sabiex ikompli jisma’ I-kaz quddiemu.

16. B’riferiment ghall-ewwel aggravju tas-socjeta appellanta, l-appellat qal li
dan m’hu minnu xejn, u huwa I-Kap. 452 stess li jaghti s-setgha u I-kompetenza
lit-Tribunal jisma’ kazijiet bhal dawn, u li ghandu |-kompetenza li jisma’ |-kazijiet
kollha relatati ma’ tkeccija ingusta. L-appellat gal li kuntrarjament ghal dak
allegat mis-socjeta appellanta, m’huwa minnu xejn li t-Tribunal ddec¢ieda dwar
l-ewwel eccezzjoni tal-appellanta, izda gies biss il-possibilita li t-Tribunal
eventwalment jiddeciedi dwar din I-eccezzjoni. L-appellat gal li tant hu minnu
dan, li ma saret |-ebda dikjarazzjoni jew ittiehet decizjoni dwar jekk is-socjeta
appellanta hijiex legittimu kontradittur. Kompla jghid |i fid-decizjoni tieghu t-
Tribunal fil-fatt iddecieda li huwa ghandu l|-obbligu u l-awtorita |i jisma’ u
jiddeciedi kazijiet dwar problemi marbuta ma’ relazzjoni bhal din, u li huwa I-

istruttura legali awtorizzata biex tisma’ u tiddeciedi kazijiet bhal dawn.

17. L-appellat gal li langas it-tieni aggravju tas-socjeta appellanta m’ghandu
jigi milgugh, u dan ghaliex it-Tribunal ghandu kompetenza esklussiva jisma’
kawzi dwar tkeccija ingusta mill-impjieg, irrispettivament minn jekk dawn
humiex ta’ natura kumplessa jew le. Qal li jekk wiehed joggezzjona ghall-
kompetenza tat-Tribunal semplicement ghaliex ikun tal-fehma li n-natura tal-
eccezzjoni hija wahda legalment kumplessa u specjalizzata, kif inghad, dan ma
jammontax ghal nugqas ta’ kompetenza. L-appellat zied jghid li, minkejja li s-

socjeta appellanta geghda ssostni li t-Tribunal m’ghandux jisma’ din il-kwistjoni,
fl-istess hin ma taghti |-ebda raguni konkreta ghaliex it-Tribunal m’ghandux
jisma’ l-ewwel eccezzjoni taghha. Kompla jghid li anki d-decizjoni li ghamlet
riferiment ghaliha s-soc¢jeta appellanta fir-rikors tal-appell taghha, fl-ismijiet
Luke Engerer vs. International Fashion Co. Limited et>, ma tnehhix il-
kompetenza minn fuq it-Tribunal Industrijali, u I-Qorti f'dak il-kaz appellat
sabiex il-persuni li jintghazlu sabiex jippresedu t-Tribunal Industrijali jkollhom |-
esperjenza akkademika mehtiega sabiex ikunu jistghu jiddec¢iedu dwar il-

kwistjonijiet legali li jingalghu.

18. L-appellat gal ukoll li t-tielet aggravju tas-socjeta appellanta jmur oltre d-
decizjoni tat-Tribunal Industrijali, u dan billi d-decizjoni appellata tittratta
unikament il-kwistjoni tal-kompetenza tat-Tribunal, li jisma’ u jiddeciedi dwar |-
eccezzjoni preliminari tas-socjeta appellanta. Qal li t-Tribunal ma dahalx fil-
mertu tal-ewwel eccezzjoni, izda hares biss lejn I-elementi tal-kaz fit-totalita u I-
komplessita taghhom, kif kellu dritt u obbligu li jaghmel. Qal ukoll li t-Tribunal
ma setax jasal ghad-decizjoni tieghu dwar il-kompetenza minghajr ma jqgis prima
facie l-elementi tal-kaz, u ghalhekk id-decizjoni hija wahda valida u li ma dahlitx
fil-mertu tal-eccezzjoni. Kompla jghid li minghajr pregudizzju ghal dak li nghad
gabel, jibga’ I-fatt li s-socjeta appellanta ma gietx struck off minn fuq ir-Registru,
u ghalhekk dan ifisser li hija fil-fatt il-legittimu kontradittur li ghandha twiegeb

dwar it-tkeccija ingusta o meno tieghu mill-impjieg.

19. L-appellat sahaq ukoll li t-talba tas-socjeta appellanta sabiex din il-Qorti

tilga’ I-ewwel e¢cezzjoni taghha, mhijiex valida ghaliex din |-e¢¢ezzjoni ghadha

3 App.Inf.,18.11.2019.

Qrati tal-Gustizzja
Pagna 17 minn 23



Appell Inferjuri Numru 143/2021 LM

ma gietx deciza quddiem il-forum adattat, li huwa t-Tribunal Industrijali. L-
appellat stagsa min ser jisma’ I-kaz tieghu dwar tkec¢ija ingusta f'kaz li [-aggraviji

sollevati mis-socjeta appellanta jintlagghu.

Konsiderazzjonijiet ta’ din il-Qorti

20. Din il-Qorti sejra tibda biex tikkonsidra I-aggravji sollevati mis-socjeta
appellanta, li spjegat b’mod aktar ¢ar x’inhuma l-aggravji taghha waqt it-
trattazzjoni li saret quddiem din il-Qorti. Is-socjeta appellanta spjegat li hija
hasset ruhha aggravata |-aktar ghaliex it-Tribunal ma kkonsidrax |-eccezzjoni
taghha li bil-mod kif inhu kompost it-Tribunal, jista’ jkun li m’hemmx |-idoneita
fil-persuna li qeghda tippresedi t-Tribunal, ghaliex i¢-Chairman attwali
m’ghandux background legali. Is-socjeta appellanta spjegat |li minkejja li I-
persuna li geghda tippresedi t-Tribunal f'dan il-kaz ghandha gharfien tal-ligi
industrijali u anki esperjenza dwar il-mod kif ghandhom jigu decizi tilwimiet
industrijali, huwa mehtieg li jkun hemm gharfien aktar specjalizzat, ghaliex il-
mertu jikkoncerna merger transkonfini, u ghalhekk idealment il-persuna li
tippresedi jkollha I-gharfien legali nec¢essarju dwar materja dagstant kumplessa.
lI-Qorti qeghda taghmel dan il-preambolu anki ghaliex jista’ jkun li fl-appell
taghha s-socjeta appellanta ma spjegatx x’inhu dak li wassal ghall-appell odjern,

jew inkella ma kinitx cara bizzejjed.

L-ewwel aggravju: [il-kompetenza tat-Tribunal]

21. Is-socjeta appellanta spjegat li I-ewwel e¢cezzjoni mgajma minnha hija

wahda purament legali u teknika, dwar interpretazzjoni ta’ fatti u ta’ ligi dwar

il-mergers transkonfini, u ghalhekk jista’ jaghti I-kaz li din il-kwistjoni tezorbita |-
kompetenza tat-Tribunal kif kompost. Spjegat li I-aggravju taghha mhux dwar
jekk it-Tribunal Industrijali ghandux il-kompetenza li jisma’ t-tilwima bejn il-
partijiet, u ¢carat ukoll li hija gatt ma gajmet e¢cezzjoni dwar il-kompetenza tat-
Tribunal Industrijali. Qalet izda li hija xtaget tkun taf jekk i¢-Chairman tat-
Tribunal kienx dispost jastjeni milli jisma’ I-kaz, ladarba tgajmet lanjanza dwar
in-necessita li min jippresjedi t-Tribunal ikollu gharfien legali specjalizzat dwar

il-mergers transkonfini, in vista tan-natura ta’ dan il-kaz partikolari.

22. 1l-Qorti tqgis li bil-mod kif gie spjegat dan |-aggravju, is-socjeta appellanta
lagghet tajjeb ghat-thassib li wrew l|-appellati meta dawn stagsew liema huwa
[-forum kompetenti biex jisma’ I-lanjanza taghhom dwar it-tkec¢cija mill-impjieg.
Is-socjeta appellanta qalet li filwagt li hi m’ghandha I-ebda dubju li I-lanjanza tal-
appellati tressget fil-forum korrett, jigifieri t-Tribunal Industrijali, f'dan il-kaz
kienet geghda tistenna |i ¢-Chairman |i gieghed jippresedi dawn il-proceduri
partikolari, jghid jekk huwiex kompetenti biex jisma’ dawn il-pro¢eduri jew le.
lI-Qorti, filwaqgt li m’ghandha I-ebda dubju li ¢-Chairman in kwistjoni huwa
kompetenti ferm biex jiddeciedi dwar kwistjonijiet ta’ tkecc¢ija mill-impjieg, u
dwar ir-relazzjonijiet industrijali b’mod generali, fl-istess waqt tqis li ghandu
jkun ic-Chairman innifsu |i jispjega b’mod car, u li jserrah mohh is-soc¢jeta
appellanta dwar jekk huwa ghandux |-gharfien tekniku legali mehtieg biex jidhol
f'din il-kwistjoni. 1I-Qorti, filwaqt li tifhem it-thassib tas-so¢jeta appellanta in
vista tan-natura dagstant partikolari tal-kaz, tqgis li ghandu jkun i¢-Chairman
innifsu li jippronunzja ruhhu dwar din il-kwistjoni. lI-Qorti tistieden lill-partijiet
jithmu li dak li gieghed jintalab jaghmilha skomdu ferm ghall-Qorti li tiddeciedi

li t-Tribunal kif kompost ghandu jew m’ghandux jibga’ jisma’ |I-kaz partikolari, u

li dak li hija disposta li taghmel il-Qorti, huwa biss li tibghat |-atti lura quddiem
it-Tribunal sabiex tigi indirizzata din il-kwistjoni partikolari. Ghaldagstant, il-
Qorti qeghda tilga’ I-ewwel aggravju limitatament fis-sens li geghda tordna li |-
atti ghandhom jintbaghtu lura quddiem it-Tribunal sabiex dan jiddeciedi jekk
ghandux jibga’ jisma’ |-proceduri odjerni hu, jew inkella ghandux ikun hemm

kompozizzjoni ohra tal-istess Tribunal li tiddetermina din il-kwistjoni.

It-tieni aggravju: [it-Tribunal kif kompost mhux kompetenti]

23. Is-socjeta appellanta, permezz tat-tieni aggravju taghha qalet li t-Tribunal
kif huwa kompost mhuwiex kompetenti biex jisma’ u jiddeciedi dwar |-ewwel
ectezzjoni mressqa minnha, u dan ghaliex i¢-Chairman m’ghandux il-
background legali mehtieg biex jiddeciedi dwar kwistjoni dagstant kumplessa u

specjalizzata, li fug kollox ma tikkoncernax kwistjoni ta’ natura industrijali.

24. Din il-Qorti tqis, li filwaqt li hemm istanzi li jitolbu ghal specjalizzazzjoni
legali da parti tal-persuna li tkun geghda tisma’ kwistjonijiet marbuta mat-
tkec¢cija mill-impjieg, m’ghandiex tkun din il-Qorti li tiddeciedi jekk il-kawza
odjerna ghandhiex tinstema’ mit-Tribunal b’kompozizzjoni differenti minn
persuna li gejja mill-qasam legali, ladarba I-ligi ma taghmel |-ebda distinzjoni fir-
rigward. llI-Qorti diga ghamlet il-konsiderazzjonijiet taghha f'dan ir-rigward
meta kkunsidrat |I-ewwel aggravju tas-socjeta appellanta, u diga tat direzzjoni
dwar x’ghandu jsir sabiex is-socjeta appellanta jkollha s-serhan il-mohh mehtieg
li I-gustizzja geghda ssir, u li min gieghed jisma’ dan il-kaz huwa kompetenti
bizzejjed biex jaghti gudizzju dwar l-implikazzjonijiet legali li jemergu mill-fatti.

Din il-Qorti, filwaqgt li taghmel riferiment ghad-decizjoni ¢¢itata mis-socjeta

appellanta?, tirrileva li dik id-decizjoni tissuggerixxi li dwar materji spec¢jalizzati,
it-Tribunal ghandu jkun kompost minn Chairman b’certu gharfien. Madanakollu
din il-Qorti mhijiex sejra tiddeciedi li f'dan il-kaz partikolari ¢-Chairman tat-
Tribunal mhuwiex kompetenti biex jiddeciedi dwar |-allegazzjonijiet ta’ tkeccija
ingusta, izda qeghda tistieden lill-persuna li tippresedi t-Tribunal f'dan il-kaz, li
jindirizza t-thassib tas-socjeta appellanta f'dan ir-rigward, f'decizjoni limitata

proprju ghal dan il-punt.

It-tielet aggravju: [decizjoni legalment zbaljata]

25. Is-socjeta appellanta tikkontendi li d-decizjoni appellata mhijiex
legalment korretta, u ssostni li t-Tribunal applika I-ligijiet relattivi ghall-fatti
b’mod skorrett. Qalet li id-decizjoni tat-Tribunal kellha tkun i s-socjeta
appellanta m’ghadhiex tezisti, u dan b’effett dirett tal-merger transkonfini,
irrispettivament minn jekk din il-kumpannija ngatghetx minn fuq ir-Registru jew

le.

26. Il-Qorti tgis li f'dan l-aggravju, is-socjeta appellanta spjegat I-iter
processwali li nbeda minn meta s-so¢jeta appellanta nghagdet ma’ hames
kumpanniji Taljani, bil-hsieb li tigi ffurmata kumpannija wahda I-ltalja, |-
informazzjoni li nghatat lill-Malta Business Register, l|-istedina lill-pubbliku
sabiex f'kaz ta’ xi oggezzjoni ghad-deregistrazzjoni tas-socjeta appellanta jsir
rikors entro t-terminu ta’ tliet xhur, u l-email li l-appellati baghtu lill-Malta
Business Register wara li kienu ghaddew it-tliet xhur, sabiex jispjegaw li f'dan il-

kaz huma ser jipprezentaw kaz quddiem it-Tribunal kontra s-socjeta appellanta.

4 Citata supra.

Din I-informazzjoni li nbaghtet lir-Registratur tal-Kkumpanniji, wasslet biex dan
ha d-decizjoni li I-process ta’ de-registrazzjoni kellu jigi sospiz. In vista ta’ dawn
[-okkorrenzi, it-Tribunal iddecieda li s-socjeta appellanta ghadha tezisti ladarba
din ma gietx struck off. II-Qorti tqis li dan il-pronunzjament da parti tat-Tribunal
kien irritwali, ghaliex dak li kellu jaghmel it-Tribunal huwa li jaghti decizjoni
preliminari dwar jekk fil-kompozizzjoni attwali tieghu huwiex kompetenti biex
ikompli jisma’ dawn il-proceduri. F'dan l-istadju, minkejja li gew esebiti ghadd
ta’ dokumenti u anki nstemghet ix-xhieda ta’ Dr Edward Dalmas, it-Tribunal
ghadu ma semax sottomissjonijiet dwar il-mertu tal-kaz, u f'dan I-istadju ma
kienx mistenni li jippronunzja ruhhu dwar jekk is-soc¢jeta appellanta ghadhiex
tezisti jew le. Li kien mistenni li jaghmel it-Tribunal kien li jillimita ruhhu ghall-
pronunzjament dwar jekk huwiex kompetenti biex ikompli jisma’ dawn il-
proceduri, xi haga li t-Tribunal nagas milli jaghmel, bir-rizultat li t-Tribunal dahal
fil-mertu tal-kwistjoni minghajr ma sema’ I-provi kollha li kellhom f’'mohhhom li
jressqu |-partijiet, u minghajr ma sema’ s-sottomissjonijiet li riedu jaghmlu. Il-
Qorti mhijiex ser tippronunzja ruhha dwar jekk din il-parti tad-decizjoni tat-
Tribunal hijiex legalment korretta jew le, kif donnha geghda tippretendi s-
socjeta appellanta. II-Qorti sejra tordna li l-atti jintbaghtu lura quddiem it-
Tribunal, sabiex dan jiddeciedi jekk ghandux il-kompetenza li jkompli jisma’ |-
kwistjoni bil-kompozizzjoni tieghu kif inhi, u sabiex ladarba jigi stabbilit li I-
proceduri jistghu jkomplu jinstemghu, irrispettivament minn min ikun ic-
Chairman i jippresedi, il-partijiet jithallew iressqu provi u jaghmlu s-
sottomissjonijiet dwar |-eccezzjonijiet kollha li tressqu, u dan sabiex id-decizjoni

li tinghata finalment tkun wahda kemm jista’ jkun korretta.

Decide

Ghar-ragunijiet premessi, din il-Qorti tiddeciedi dwar l-appell tas-socjeta
appellanta billi filwaqt li tilga’ l-ewwel aggravju taghha, tichad it-tieni
aggravju, u tastjeni milli tiddeciedi dwar it-tielet aggravju, u dan bl-intiza li I-
atti jintbaghtu lura quddiem it-Tribunal u dan jiddeciedi jekk il-proc¢eduri
ghandhomx jitkomplew jinstemghu mit-Tribunal bil-kompozizzjoni prezenti
tieghu, u sabiex jigi assigurat li meta I-proceduri jitkomplew, jinstemghu |-

provi u s-sottomissjonijiet kollha li jridu jaghmlu I-partijiet.

L-ispejjez b’rabta ma’ dan l-appell, ghandhom jibgghu riservati ghall-gudizzju

finali.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

